
Аёл кишининг намоздаги аврати
Савол: Мен фақат бурқамни (ниқоб ечиб) ясан-тусан қилган ҳолатда намоз ўқишим жоиз бўладими? Намоз давомида менга номаҳрам эркакнинг кўзи тушса, ушбу намозни ҳукми нима бўлади?

Жавоб: Сатрланиш вожибдир. Ясан-тусан қилиш дегани бу чирой ўринларини зоҳир қилишдир. Аёл киши чирой ўринларини зоҳир қилган ҳолатда намоз ўқиши жоиз эмас. Балки унга юзидан бошқа барча ерини ёпиши вожиб бўлади. Энди юзида сурма ёки бундан бошқа зийнат турлари бўлса, бунинг ҳечқиси йўқ. Бироқ эркаклар олдида юзини ҳам ёпади. Демак олдида номаҳрам эркак бўлса, албатта юзини тўсади. Ҳудди шундай унинг олдидан бирор киши чиқиб қолса, қўлидан келганча юзини тўсишга ҳаракат қилади. Демак аёл киши намозда бўлганда бирор киши олдидан ўтиб қолса юзини тўсади. Энди икки кафти очилиб қолса зарари йўқ. Бироқ икки кафтни ҳам тўсиш афзал ва эҳтиётлироғидир.

«Йўлдаги ёғду» радио дастури.

